
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat 
boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Xazratkulov Abror – tarix fanlari doktori, dotsent, 
O‘zbekiston davlat jahon tillari universiteti. 

Tursunov Ravshan Normuratovich – tarix fanlari 
doktori, O‘zbekiston Milliy Universiteti; 

Xolikulov Axmadjon Boymahammatovich – tarix 
fanlari doktori, O‘zbekiston Milliy Universiteti; 

Gabrielyan Sofya Ivanovna – tarix fanlari doktori, 
dotsent, O‘zbekiston Milliy Universiteti. 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor, Toshkent davlat iqtisodiyot 
universiteti; 

Nasirxodjayeva Dilafruz Sabitxanovna – iqtisodiyot 
fanlari doktori, professor, Toshkent davlat 
iqtisodiyot universiteti; 

Ostonokulov Azamat Abdukarimovich – iqtisodiyot 
fanlari doktori, professor, Toshkent moliya instituti; 

Arabov Nurali Uralovich – iqtisodiyot fanlari doktori, 
professor, Samarqand davlat universiteti; 

Xudoyqulov Sadirdin Karimovich – iqtisodiyot 
fanlari doktori, dotsent, Toshkent davlat iqtisodiyot 
universiteti; 

Azizov Sherzod O‘ktamovich – iqtisodiyot fanlari 
doktori, dotsent, O‘zbekiston Respublikasi Bojxona 
instituti; 

Xojayev Azizxon Saidaloxonovich – iqtisodiyot 
fanlari doktori, dotsent, Farg‘ona politexnika 
instituti 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent, O‘zbekiston 
Respublikasi Prezidenti huzuridagi Davlat 
boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 

nomzodi, dotsent, Toshkent axborot texnologiyalari 
universiteti 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 

professor, Samarqand davlat universiteti; 

G‘aybullayev Otabek Muhammadiyevich – falsafa 

fanlari doktori, professor, Samarqand davlat chet 

tillar instituti; 

Saidova Kamola Uskanbayevna – falsafa fanlari 

doktori, “Tashkent International University of 

Education” xalqaro universiteti; 

Hoshimxonov Mo‘min – falsafa fanlari doktori, 

dotsent, Jizzax pedagogika instituti; 

O‘roqova Oysuluv Jamoliddinovna – falsafa fanlari 

doktori, dotsent, Andijon davlat tibbiyot instituti, 

Ijtimoiy-gumanitar fanlar kafedrasi mudiri; 

Nosirxodjayeva Gulnora Abdukaxxarovna – falsafa 

fanlari nomzodi, dotsent, Toshkent davlat yuridik 

universiteti; 

Turdiyev Bexruz Sobirovich – falsafa fanlari 

bo‘yicha falsafa doktori (PhD), dotsent, Buxoro 

davlat universiteti. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor, O‘zbekiston davlat jahon tillari 
universiteti; 

Ko‘chimov Shuxrat Norqizilovich – filologiya fanlari 
doktori, dotsent, Toshkent davlat yuridik 
universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 
doktori, professor, O‘zbekiston davlat jahon tillari 
universiteti; 

Mirsanov G‘aybullo Qulmurodovich – filologiya 
fanlari doktori, professor, Samarqand davlat chet 
tillar instituti;

Salaxutdinova Musharraf Isamutdinovna – filologiya 
fanlari nomzodi, dotsent, Samarqand davlat 
universiteti; 

Kuchkarov Raxman Urmanovich – filologiya fanlari 
nomzodi, dotsent v/b, Toshkent davlat yuridik 
universiteti; 

Yunusov Mansur Abdullayevich – filologiya fanlari 
nomzodi, O‘zbekiston Respublikasi Prezidenti 
huzuridagi Davlat boshqaruvi akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi. 

 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor, Toshkent davlat yuridik 
universiteti; 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 
kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Sodiqova Yulduzxon Maxamat qizi 

(1991-2024 yy) .................................................................................................................................................  55-59 

Narziyev Rustambek Xaydarovich 

Annotatsiya. Mazkur maqolada sunʼiy intellekt tushunchasi, shakllanish evolyutsiyasi va ijtimoiy xavfliligi 
masalalari tahlil qilinadi. Sunʼiy intellektning jinoyat qonunchiligidagi oʻrni haqida fikr yuritiladi. Sunʼiy intellektni 
jinoyat subyekti sifatida eʼtirof etish masalasi, sunʼiy intellekt haqida olimlarning qarashlari, fikr va mulohazalari 
tahlil qilinib guruhlashtiriladi. Jinoiy-huquqiy munosabatlarga sunʼiy intellektni kiritish masalalari haqida 
mulohazalar qilingan.  

Kalit soʻzlar: sunʼiy intellekt, ijtimoiy xavflilik, jinoyat, jinoyat quroli, jinoyat subyekti, sunʼiy intellektning 
javobgarlik masalasi. 

DOI: https://doi.org/10.47390/SPR1342V5I4Y2025N58  

Kirish. Asrlar davomida fan va texnologiyalarning rivojlanishi doimo ijobiy oqibat 

keltirib chiqaravermagan, ayrim ixtiro va texnikalar borki, ularni yaratish maqsadi ijobiy, biroq 

amalda aks taʼsir koʻrsatib, salbiy oqibatlar keltirib chiqaradi. Masalan, shaxtalarda ishchilarga 

osonlik yaratish maqsadida dinamitning yaratilishi[11], arzon elektr energiya ishlab chiqarish 

maqsadida atom energetikasining rivojlanishi[12] va hokazolar. Albatta har bir ilmiy yutuq 

qaysidir maʼnoda jamiyatda oʻrnatilgan odob-axloq normalariga oʻz taʼsirini oʻtkazmay 

qolmaydi. Axloq va huquq nafaqat zamonaviy jamiyatda, balki tarixda ham bir-biri bilan 

chambarchas bogʻliq boʼlgan. Aksariyat huquqiy masalalar, ularning jamiyatda mavjud axloqiy 

munosabatlar bilan oʻzaro aloqasi va talqinidan kelib chiqadi. Mazkur munosabatlarni 

belgilash, muvofiqlashtirish, tartibda solish davlatning vazifalaridan biri hisoblanadi. Davlat 

hokimiyatining funksiyalari davlat hokimiyati subyektlari tomonidan bajariladigan muayyan 

harakatlar orqali amalga oshiriladi[5; 14–15-b]. Sunʼiy intellektning paydo boʻlishi mazkur 

vazifani amalga oshirishni murakkablashtirishi bilan bir necha pogʻona yuqoriga koʻtardi. 

mailto:abbosovmirsulton@gmail.com
https://doi.org/10.47390/SPR1342V5I4Y2025N58

Bunga sabab sifatida, sunʼiy intellekt asosida ishlaydigan tizimlarning murakkab vazifalarni hal 

qilishda tobora mustaqil boʼlib borayotganligi bilan bogʼliq. Yuridik fanlar doktori S. 

Bozarovning fikricha, “sunʼiy intellekt tizimlarning dunyoga potensial taʼsirini etika nuqtai-

nazaridan baholash, odamlar uchun ularning ishini tushunish, oldindan koʼrish va nazorat 

qilish qobiliyatini kamaytirish masalalari yuzaga keltiradi, chunki sunʼiy intellekt oʼz 

tajribasidan oʼrganadi va kelajakda ularning ishlab chiquvchilari hatto taxmin qilmagan 

harakatlarni amalga oshirishi mumkin”[1; 85-b]. Albatta bu masalani har tomonlama tartibga 

solish muhimdir. Davlat funksiyalaridan biri boʻlgan munosabatlarni tartibga solishda jinoiy-

huquqiy munosabatlar alohida oʻrin egallaydi. Jinoiy-huquqiy munosabatlarni belgilash, 

tartibga solish va muvofiqlashtirish ijtimoiy-siyosiy munosabatlarda ijtimoiy xavfli qilmishlar 

uchun javobgarlik, boshboshdoqlik va tartibsizlikni oldini olishga xizmat qiladi. Mamlakatimiz 

jinoyat-huquqiy doktrinasida hozirgi kunda aynan sunʼiy intellektning jinoiy javobgarligi 

muammolarini oʻrganishga oid maxsus tadqiqotlar oʻtkazilmagan.  

Material va metodlar. Mazkur ilmiy izlanishda bilishning umum-ilmiy dialektik 

metodidan foydalanilgan. Bundan tashqari jinoiy-statistik, siyosiy-huquqiy, tarixiy-huquqiy, 

qiyosiy-huquqiy va ilmiy bilishning boshqa usullaridan foydalaniladi. Mavzu yuzasidan 

olimlarning fikr va mulohazalari tahlil qilinib, taklif va tavsiyalar beriladi. 

Muhokama va natijalar. Xalqaro normativ-huquqiy aktlarda, shuningdek Oʻzbekiston 

Respublikasi Konstitutsiyasida inson, uning hayoti, erkinligi, shaʼni va qadr-qimmati oliy 

qadriyat ekanligi belgilab qoʻyilgan. Mazkur qadriyatni muhofaza qilish uchun turli huquqiy 

munosabatlar oʻrtaga chiqadi. Jumladan Oʻzbekiston jinoyat qonunchiligi vazifasi Jinoyat 

kodeksining 2-moddasida belgilangan boʻlib, shaxsni, uning huquq va erkinliklarini, jamiyat va 

davlat manfaatlarini, mulkni, tabiiy muhitni, tinchlikni, insoniyat xavfsizligini jinoiy 

tajovuzlardan qoʻriqlash, shuningdek jinoyatlarning oldini olish, fuqarolarni respublika 

Konstitutsiyasi va qonunlariga rioya qilish ruhida tarbiyalashdan iboratdir[9]. Mazkur 

vazifadan kelib chiqadigan boʻlsak, bugungi kundagi globallashuv jarayonlari, texnika inqirozi 

jinoyat qonunchiligi muhofaza qiluvchi obyektlarga nisbatan tajovuzlarning yangicha 

koʻrinishlarini namoyon etadi. Bu esa jinoyat qonunchiligini takomillashtirishni taqozo etadi.  

 Ijtimoiy xavfli qilmish, jinoyat oqibatida jabrlangan subyektlarga bevosita zarar 

keltiradi, xususan ogʻriq, azob-uqubat, hayotiy koʻrsatkichlarning pasayishi, ruhiy zoʻriqish, 

shuningdek turli xil jismoniy va ruhiy oqibatlar keltirib chiqaradi. “Global Burden of Disease” 

tashkilotining tadqiqotlariga ishonadigan boʻlsak, har yili 400 000 kishi qotillik qurboni boʻladi 

va qurbonlarning koʻpi 50 yoshdan kichiklarni tashkil etadi. Bu esa, terrorizm, qoʻporuvchilik 

qurbonlarini qoʻshib hisoblaganimizdan uch marta koʻp deganidir[13]. Strategik va xalqaro 

tadqiqotlar markazi (CSIS) va maxsus internetda himoya dasturlarini yaratuvchi kompaniya 

“McAfee” tomonidan kiberjinoyatlar oʻsishini iqtisodiy omillarga bogʻlab tadqiqot olib 

bormoqda. Oʻrganishlar natijasida aniqlanishicha, kiberjinoyatlar tufayli dunyo 1 trillion AQSh 

dollaridan koʻproq, boshqacha aytganda, butun dunyo yalpi ichki mahsulotining 1%ga teng 

miqdorda zarar koʻradi[14].  

Bugungi kunning eng katta rezonans hosil qilgan ixtirosi, shubhasiz, sunʼiy intellekt 

texnologiyalaridir. Z. Ismoilov sunʼiy intellektni informatikaning alohida sohasi sifatida koʻradi 

va “inson ongi bilan bogʻliq imkoniyatlar: tilni tushunish, oʻrgatish, muhokama qilish, masalani 

yechish, tarjima va shu kabi imkoniyatlarga ega kompyuter tizimlarini yaratish bilan 

shugʻullanadi”[15] deydi. N. Abduqunduzova esa, “Qisqa qilib aytganda, sunʼiy intellekt 

muayyan vazifalarni bajarishda inson xatti-harakatiga taqlid qilishga qodir boʻlgan tizim yoki 

texnologiya boʻlib, olingan maʼlumotlardan foydalanib asta-sekin mukammallashib boradi. 

Umuman olganda sunʼiy intellekt format ham, funksiya ham emas, balki bu jarayon boʻlib, 

maʼlumotlarni yigʻish, tahlil qilish kabilarni oʻz ichiga oladi”[16] deydi.  

Oʻzbekiston Respublikasi qonunchiligida sunʼiy intellektga ilk taʼrif Prezidentning  

2024-yil 14-oktyabrdagi “Sunʼiy intellekt texnologiyalarini 2030-yilga qadar rivojlantirish 

strategiyasini tasdiqlash toʻgʻrisida”gi PQ-358-son qarorida berildi, desak mubolagʻa boʻlmaydi. 

Unda, “sunʼiy intellekt — insonning bilim va koʻnikmalariga taqlid qilish imkonini beruvchi (shu 

jumladan, mustaqil ravishda oʻrganish va yechimlarni izlash) hamda aniq vazifalarni bajarishda 

inson aqliy faoliyati natijalari bilan taqqoslanadigan natijalarni olish imkonini beradigan 

texnologik yechimlar majmui”[10] deyilgan. Amerika Qoʻshma Shtatlarining “Sunʼiy intellekt 

sohasi va boshqa maqsadlarda Milliy tashabbus yaratish toʻgʻrisida”gi Billda  sunʼiy intellektga 

quyidagicha taʼrif berilgan, “Sunʼiy intellekt – bu AQSh iqtisodiyoti va jamiyatining har bir 

sohasini oʻzgartirishi va ehtimol, butunlay transformatsiya qilishi mumkin boʻlgan vosita. 

“Sunʼiy intellekt” atamasi bu real va virtual hayotda inson tomonidan belgilangan maqsadlar 

uchun bashorat qilish, tavsiya berish va qaror qabul qilish xususiyatlariga ega “mashina-inson” 

tizimidir[17]. “Mashina-inson” tizimi deganda, shunday tizimni tushunishimiz kerakki, unda 

inson va texnika elementlarining afzal jihatlari mujassamlashtiriladi[18].  

Yuqoridagi fikrlarni umumlashtirib, sunʼiy intellekt – bu aqliy (intellektual) xulq-atvorni 

namoyon qilishga (modellashtirishga) qaratilgan turli xil texnologiyalarni oʻzida 

mujassamlashtirgan mustaqil kompyuter tizimidir, degan xulosaga kelish mumkin. Bugungi 

kunda sunʼiy intellekt turli xil prizmalar orqali, xususan, huquqda ham chuqur oʻrganilmoqda. 

Yuqorida taʼkidlaganimizdek, sunʼiy intellektni har tomonlama oʻrganish bugungi kunning 

muhim masalalaridan biridir. Sababi biron fan yutugʻi yaratilibdiki, undan nafaqat ijobiy, balki 

salbiy yoʻllarda ham foydalaniladi. Yuridik fanlar doktori S. Bozarov oʻz tadqiqotlarida sunʼiy 

intellekt tomonidan keltirilgan zarar uchun javobgarlik masalasiga toʻxtalib, uning yaratilishi 

va faoliyat yuritishi insonga bogʻliq ekanligi sababli oqibatiga ham inson javobgar boʻlishi kerak 

degan fikrni ilgari suradi[2; 4-b]. Texnologik taraqqiyot rivojlanishining hozirgi holatini 

hisobga olsak, yaqin kelajakda sunʼiy intellekt imkoniyatlari sezilarli darajada oshishi va 

murakkablashishi mumkin. Xususan, bu borada professor N.Bostromning taʼkidlashicha, 2040-

yilga kelib sunʼiy intellekt va insonning fikrlash jarayonlaridagi oʻxshashlik taxminan 50 foizga 

teng boʻladi, 2075-yilda esa, ularning fikrlash jarayonlarini ajratib boʻlmaydi, oʻxshashlik 95 

foizga yetadi[3]. Biroq hozirgi texnologik rivojlanish surʼatlari bu jarayonni yanada 

tezlashtirmoqda. Shuning uchun ham N.Bostrom va A.Sandberglar yangi tadqiqotlarida ushbu 

prognoz koʻrsatgichlarini oldinga tomon oʻzgartirishgan[4; 5–6-b]. Bu esa sunʼiy intellektni 

nafaqat jinoyat sodir etish predmeti sifatida, jinoyat subyekti sifatida sunʼiy ong etikasi va 

javobgarlik muammolarini hal etish masalasini chuqur tahlil qilishni talab qiladi.  

Sunʼiy intellektni bajaradigan vazifa va funksiyalariga qarab shartli ravishda uch 

guruhga boʻlishimiz mumkin: 

1. Maxsus sunʼiy intellekt. Bu toifa SI tor doirada amallar bajaradi. Bunda SI aniq bir 

vazifalarni bajarishga, masalan nutqni aniqlash, kasalliklar diagnostikasi, oʻyin 

oʻynash kabi vazifalarga ixtisoslashadi. Bunda SI ixtisoslashuvidan tashqari boʻlgan 

funksiya va vazifalarni bajara olmaydi. Bunga misol qilib, Siri, IBM Watson, ChatGPT, 

DeepSeek va hokazo. 

2. Universal sunʼiy intellekt. Bu toifa SI har qanday amallarni bajara oladi. Bunda SI aniq 

bir vazifalarni bajarishdan tashqari, oʻz-oʻzini oʻrgatish orqali qoʻshimcha vazifalarni 

ham bajaradi. Bu turdagi SI odamga taqlid qila oladi. Yaʼni vaziyatga qarab 

moslashadi, nou-xauni qabul qilib, ularni tahlil qiladi, qarorlar qabul qila oladi. 

Hozirda mazkur turdagi SI mavjud emas. Biroq olimlar va OpenAI, DeepMind, IBM 

Watson kabi yirik kompaniyalar mazkur yoʻnalishda ishlashmoqda. 

3. Mashinaviy sunʼiy intellekt. Bu toifa SI tizim maʼlumotlariga asoslanib ishlaydi. Yaʼni 

uning dasturiy taʼminotiga kiritilgan maʼlumotlarga tayanib, shu maʼlumotlar 

asosida qarorlar qabul qiladi. Bunga misol TensorFlow, Google Cloud AI, RapidMiner 

va hokazo.  

Bizning fikrimizcha, sunʼiy intellektni nafaqat jinoyat sodir etish predmeti sifatida balki, 

jinoyat subyekti sifatida ham tahlil qilish masalasini taqozo etadi. Yuridik fanlar doktori, 

professor M.X. Rustambayev “jinoyat subyekti jinoyat tarkibining ajralmas elementi 

hisoblanadi”[7; 233-b] deydi va bu fikr umum qabul qilingan taʼrif hisoblanadi. Shuningdek, 

olim “Jinoyat subyekti – jinoyat qonunchiligida nazarda tutilgan jinoyatni sodir etgan va ushbu 

qonunda belgilangan yoshga yetgan aqli raso jismoniy shaxsdir”[7; 233-b] deya taʼrif beradi. 

Yuridik fanlar nomzodi, dotsent M. Usmonaliyevning fikricha, “jinoyatning subyekti — ijtimoiy 

xavfli qilmish sodir qilgan, qonunga muvofiq ravishda jinoiy javobgarlikka tortilishi mumkin 

boʻlgan shaxsdir”[8; 187–189-b]. Mazkur taʼriflar fundamental hamda jinoyat qonunchiligida 

aks ettirilgan norma va qarashlarga muvofiq berilgan hisoblanadi. Yangi ijtimoiy munosabatlar, 

ochiq keyslar bizga mazkur taʼrif va qonunchilik normalariga oʻzgartirish kiritishni taqozo 

etadi. 

Sunʼiy intellektni jinoyat subyekti sifatida eʼtirof etishimiz mumkinligiga asos sifatida 

unga berilgan taʼriflar va uning xususiyatlaridan kelib chiqishimiz mumkin.  

1. Mustaqil qarorlar qabul qilish xususiyati; 

2.  Insonning bilim va koʻnikmalariga taqlid qilish imkonini beruvchi; 

3. Real hayotga taʼsir oʻtkazish; 

4. Mustaqil ravishda oʻrganish va yechimlarni izlash hamda aniq vazifalarni  bajarishda 

inson aqliy faoliyati natijalari bilan taqqoslanadigan natijalarni olish imkonini 

beruvchi. 

Mazkur sifatlar sunʼiy intellektni jinoyat subyekti sifatida eʼtirof etish imkonini beradi. 

Sababi unda mustaqillik va oʻz xatti-harakatini intellektual jihatdan mustaqil sodir etish 

xususiyatlari mavjud. Sunʼiy intellekt bilan sodir boʻlgan bir qancha ochiq keyslar mavjud boʻlib, 

ijtimoiy xavfli qilmishda jinoyat subyekti mavjud emasligi, yoki sunʼiy intellektni javobgarlikka 

tortish masalasi ochiqligi uchun boshqa shaxslar javobgar qilingan. Misol tariqasida, AQShda 

sunʼiy intellekt tomonidan sodir etilgan jiddiy xato insonning oʻlimiga sababchi boʻlgan. 

Tibbiyotga moʻljallangan sunʼiy intellekt oʻrnatilgan texnologiya bolaga notoʻgʻri tashxis 

qoʻyishi uning oʻlimiga sabab boʻlgan[6; 105–114-b]. Yana bir misol AQShda 2018-yilda Uber 

kompaniyasining sunʼiy intellektga asoslangan haydovchisiz avtomobili ishtirokida yoʻl 

transport hodisasi natijasida odam oʻlishi. Vaziyatda sunʼiy intellekt orqali boshqarilib 

kelinayotgan 63 km/soat tezlikda harakatlanayotgan avtotransport vositasi yoʻldan oʻtayotgan 

shaxsni identifikatsiya qilishda yanglishib urib yuborgan va shaxsning oʻlimiga sababchi 

boʻlgan. Mazkur holatda javobgarlik masalasi ochiq qolgan, dastlab mashina ichida oʻtirgan 

Uber kompaniyasi xodimini nazoratni toʻgʻri oʻrnatmaganligi uchun javobgarlik masalasini 

unga nisbatan koʻrishgan, biroq keyingi instantsiya sudlari tomonidan, kompaniya xodimi 

oqlangan, marhumning yaqinlariga kompensatsiya toʻlab berilgan, biroq javobgar 

nomaʼlumligicha qolgan[19]. Bunday misollar yaqin oʻtmishda koʻpaygani va yaqin kelajakda 

yanada koʻpayishi aniq. Biz mazkur salbiy oqibatlarni keltirib chiqaruvchi harakatlarni 

(harakatsizlik) avvaldan bashorat qilish yoʻli bilan umumeʼtirof etilgan obyektlarni muhofaza 

qilish choralarini koʻrishimiz kerak.  

Yuqorida sunʼiy intellektni jinoyat subyekti sifatida eʼtirof etish masalasi boʻyicha 

asoslar keltirdik. Biroq bugungi kunda sunʼiy intellektni jinoyat subyekti sifatida eʼtirof etish 

biroz erta deb hisoblaymiz. Bunga asos sifatida quyidagi argumentlarni keltirishimiz lozim 

boʻladi: 

1. Irodaviylik va anglab yetish xususiyati toʻliq mavjud emasligi; 

2. Inson tomonidan yaratilganligi, uning boshqaruvi nisbatan inson qoʻlidaligi; 

3. Tartibga solish, javobgarlik, shuningdek jazo tayinlash masalasida boʻshliq. 

4. Jinoyat subyekti sifatida eʼtirof etishgandan soʻng, boshqa huquq sohalarida ham 

subyekt sifatida eʼtirof etish masalasi. 

Mazkur asosiy omillar bugungi kunda dunyo olimlari tomonidan bahs va munozaralarga 

sabab boʻlmoqda. Yuridik fanlar doktori S. Bozarov, raqamli “ong” mutlaqo ratsional boʻlib, u 

hissiy-emotsional jihatdan mahrumligi, robotlar oxir-oqibat oʻz-o‘zini mustaqil anglab yetishini 

tan olsak ham, u baribir insonlarnikidek boʻlmaydi. Robotning his-tuygʻulari – bu shunchaki 

raqamli koʻnikmadir degan fikrni ilgari suradi[2; 4–5-b]. Sunʼiy intellektni jinoyat subyekti 

sifatida eʼtirof etishimiz, uni boshqa huquq tarmoqlarida ham huquq subyekti sifatida eʼtirof 

etishimizga sabab boʻladi. Sunʼiy intellektni jinoyat subyekti sifatida eʼtirof etish, jinoyat 

qonunchiligiga jinoyat subyekti sifatida kiritish chuqur va keng qamrovli tahlilni talab etadi. 

Ammo mazkur masalaning dolzarbligi sunʼiy intellektning koʻp sohalarga kirib kelishi, mustaqil 

qarorlar qabul qilishi sunʼiy intellektni jinoyat subyekti sifatida eʼtirof etilishiga olib keladi 

degan asosli taxminlarga kelamiz. Sunʼiy intellektni jinoyat subyekti deb eʼtirof etish masalasi 

dolzarbligi ortishi natijasida Jinoyat kodeksi IV bobi javobgarlikka tortilishi lozim boʻlgan 

shaxslar safiga sunʼiy intellektni jinoyat subyekti sifatida quyidagicha “Ushbu Kodeks bilan 

muhofaza qilinuvchi obyektlarga intellektual mustaqil ravishda tajovuz qiluvchi sunʼiy intellekt 

jinoyat sodir etishda aybdor deb topilishi mumkin” belgilanishi lozim. Bunda asosiy urgʻu sunʼiy 

intellektning mustaqil harakat yoki harakatsizligi tufayli jinoyat qonunchiligi muhofaza 

qiluvchi obyektlarga tajovuziga va oqibat oʻrtasidagi sababiy bogʻlanishga qaralishi lozim. 

Shuningdek, Jinoyat kodeksida jazo tizimiga asosiy va qoʻshimcha jazo sifatida “funksional 

cheklash”, “majburiy qayta ishlab chiqarish”, “texnik jihatdan yoʻq qilish” kabi jazolarni qoʻshish 

orqali javobgarlik masalasini hal etish. Bunda funksional cheklash deganda, sunʼiy intellektga 

nisbatan maʼlum funksiyalarini cheklovchi maxsus toʻsiq qoʻyishni tushunish lozim. Majburiy 

qayta ishlab chiqarish deganda, ijtimoiy xavfli qilmishlarni sodir etgan sunʼiy intellektning 

funksiyalarini toʻliq yoki qisman qayta ishlash orqali bartaraf etish tushunilishi lozim. Texnik 

jihatdan yoʻq qilish deganda, jinoyat sodir qilgan sunʼiy intellektni toʻlaqonli texnik jihatdan 

yoʻq qilish tushunilmogʻi lozim. Shuningdek, sunʼiy intellektdan jinoyat quroli sifatida 

foydalanish javobgarlikni ogʻirlashtiruvchi holat deya eʼtirof etilishi kerak. Bunga sabab sunʼiy 

intellekt mazkur qilmishni oʻzida mustaqil oʻrganib, mustaqil ravishda boshqa jinoyatlarni ham 

sodir etishidir. 

Xulosalar. Bugungi globallashuv va texnologik inqiroz davrida sunʼiy intellekt, uni 

yaratish, u orqali sodir etiladigan ijtimoiy xavfli qilmishlarni normativ-huquqiy jihatdan 

tartibga solish kerakligini koʻrsatadi. Jumladan, sunʼiy intellektni har tomonlama tahlil qilish 

orqali uni jinoiy-huquqiy munosabatlardagi oʻrni va rolini belgilashni anglatadi. Sunʼiy intellekt 

bilan bogʻliq munosabatlarni tartibga solish uchun biz Oʻzbekiston Respublikasi Jinoyat 

kodeksining XX1 bobi, Axborot texnologiyalari sohasidagi jinoyatlarga, hamda Oʻzbekiston 

Respublikasi Maʼmuriy javobgarlik toʻgʻrisidagi kodeksi XI bobi, Transportdagi, yoʻl xoʻjaligi va 

aloqa sohalaridagi huquqbuzarliklar uchun maʼmuriy javobgarlikka qoʻshimcha, yangi 

maʼmuriy huquqbuzarlik va jinoyatni qoʻshish kerak va uni quyidagicha nomlash lozim: 

Maʼmuriy javobgarlik toʻgʻrisidagi kodeksga quyidagi normani kiritish kerak:  

1556-modda. Gʻarazli niyatda yoki qonun bilan qoʻriqlangan munosabatlarga 

qarshi tajovuzda namoyon boʻluvchi sunʼiy intellekt texnologiyalarini ishlab chiqish, 

ishlab chiqarish, foydalanish, oʻtkazish va ular bilan boshqa harakatlarni sodir etish 

Gʻarazli niyatda yoki qonun bilan qoʻriqlangan munosabatlarga qarshi tajovuzda 

namoyon boʻluvchi sunʼiy intellekt texnologiyalarini ishlab chiqish, ishlab chiqarish, 

foydalanish, oʻtkazish va ular bilan boshqa harakatlarni sodir etish orqali koʻp boʻlmagan 

miqdordagi zarar yoki yengil tan jarohati yetishiga olib kelsa – 

Sunʼiy intellekt texnologiyasi, shu jumladan uni ishlab chiqish, ishlab chiqarish, 

foydalanish, oʻtkazish va ular bilan boshqa harakatlarni sodir etishga qaratilgan vositalarni 

texnik jihatdan yoʻq qilish yoki majburiy qayta ishlab chiqarish, shuningdek yigirma besh 

baravaridan ellik baravarigacha miqdorda jarima yoki 15 sutkagacha maʼmuriy qamoqqa 

olishga sabab boʻladi. 

1557-modda. Sunʼiy intellekt texnologiyalarini qayta dasturlashtirish. 

Sunʼiy intellekt texnologiyalarini gʻarazli yoki qonun bilan qoʻriqlanadigan 

munosabatlarga qarshi qayta dasturlashtirish orqali koʻp boʻlmagan miqdordagi zarar yoki 

yengil tan jarohati yetishiga olib kelsa – 

Sunʼiy intellekt texnologiyasini texnik jihatdan yoʻq qilish yoki majburiy qayta ishlab 

chiqarish, shuningdek yigirma besh baravaridan ellik baravarigacha miqdorda jarima yoki 15 

sutkagacha maʼmuriy qamoqqa olishga sabab boʻladi. 

Jinoyat kodeksiga quyidagi normani kiritish kerak: 

27810-modda. Gʻarazli niyatda yoki qonun bilan qoʻriqlangan munosabatlarga 

qarshi tajovuzda namoyon boʻluvchi sunʼiy intellekt texnologiyalarini ishlab chiqish, 

ishlab chiqarish, foydalanish, oʻtkazish va ular bilan boshqa harakatlarni sodir etish 

Gʻarazli niyatda yoki qonun bilan qoʻriqlangan munosabatlarga qarshi tajovuzda 

namoyon boʻluvchi sunʼiy intellekt texnologiyalarini ishlab chiqish, ishlab chiqarish, 

foydalanish, oʻtkazish va ular bilan boshqa harakatlarni sodir etish uchun maʼmuriy jazo 

qoʻllanilgandan keyin sodir etilgan boʻlsa yoki ancha miqdorda zarar yetkazilishiga yoxud 

badanga oʻrtacha ogʻir shikast yetkazilishiga sabab boʻlsa – 

bazaviy hisoblash miqdorining uch yuz baravaridan besh yuz baravarigacha miqdorda 

jarima yoki uch yilgacha ozodlikni cheklash yoki uch yilgacha ozodlikdan mahrum qilish bilan 

jazolanadi. 

Oʻsha harakatlar: 

a) juda koʻp miqdorda; 

b) bir guruh shaxslar tomonidan oldindan til biriktirib; 

v) takroran yoki xavfli retsidivist tomonidan; 

g) xizmat yoki mansab vakolatidan foydalangan holda; 

d) badanga ogʻir shikast yetkazilishiga sabab boʻlsa, — 

uch yildan besh yilgacha ozodlikdan mahrum qilish bilan jazolanadi. 

Oʻsha harakatlar: 

a) odam oʻlimiga; 

b) uyushgan guruh tomonidan yoki uning manfaatlarini koʻzlab sodir etilgan boʻlsa, –   

besh yildan yetti yilgacha ozodlikdan mahrum qilish bilan jazolanadi. 

Oʻsha harakatlar: 

a) odamlar oʻlimiga; 

v) boshqa ogʻir oqibatlarga sabab boʻlsa, – 

etti yildan oʻn yilgacha ozodlikdan mahrum qilish bilan jazolanadi.  

27810-modda. Sunʼiy intellekt texnologiyalarini qayta dasturlashtirish. 

Sunʼiy intellekt texnologiyalarini gʻarazli yoki qonun bilan qoʻriqlanadigan 

munosabatlarga qarshi qasddan qayta dasturlashtirish maʼmuriy jazo qoʻllanilgandan keyin 

yoki ancha miqdorda zarar yetkazilishiga yoxud badanga oʻrtacha ogʻir shikast yetkazilishiga 

sabab boʻlsa –  

bazaviy hisoblash miqdorining uch yuz baravaridan besh yuz baravarigacha miqdorda 

jarima yoki uch yilgacha ozodlikni cheklash yoki uch yilgacha ozodlikdan mahrum qilish bilan 

jazolanadi. 

Oʻsha harakatlar: 

a) juda koʻp miqdorda; 

b) bir guruh shaxslar tomonidan oldindan til biriktirib; 

v) takroran yoki xavfli retsidivist tomonidan; 

g) xizmat yoki mansab vakolatidan foydalangan holda; 

d) badanga ogʻir shikast yetkazilishiga sabab boʻlsa, — 

uch yildan besh yilgacha ozodlikdan mahrum qilish bilan jazolanadi. 

Oʻsha harakatlar: 

a) odam oʻlimiga; 

b) uyushgan guruh tomonidan yoki uning manfaatlarini koʻzlab sodir etilgan boʻlsa, –   

besh yildan yetti yilgacha ozodlikdan mahrum qilish bilan jazolanadi. 

Oʻsha harakatlar: 

a) odamlar oʻlimiga; 

v) boshqa ogʻir oqibatlarga sabab boʻlsa, – 

yetti yildan oʻn yilgacha ozodlikdan mahrum qilish bilan jazolanadi.  

Bundan tashqari, Jinoyat kodeksining 56-moddasi, yaʼni jazoni ogʻirlashtiruvchi 

holatlarga qoʻshimcha “p) sunʼiy intellekt texnologiyalaridan gʻarazli niyatlarda, jinoyat 

quroli sifatida foydalangan holda” tarzidagi bandni kiritish kerak. Bu hozirgi kunda koʻpayib 

borayotgan sunʼiy intellekt orqali sodir etilayotgan qilmishlar va ularni oldini olishga xizmat 

qiladi. 

